
Iliuusissanut pilersaarut

Siunertaq aamma tapersiinermi anguniakkat.
Anguniakkavit anguneqarnissaanut tapersiineq suna
pisariaqartinneqarnersoq.
Tapersiinerup sivisussusissaatut
naatsorsuutigineqartoq.
Tapersiinerup malinnaavigineqarnissaa, aamma
malitseqartitsineq qaqugu pissanersoq.
Inatsisartut inatsisaat malillugu aamma inatsisit allat
malillugit tapersiinerit allat ataqatigiinnerat
Ilaquttat attaveqarfiillu, najugaqariaaseq,
ilinniartitaaneq, suliffeqarneq, inuttut ikiorteqarneq,
katsorsartinneq aamma atortorissaarutit ikiuutaasut il.il.
pillugit pissutsit immikkut ittut allat.

Pingaaruteqarluinnarpoq isummat anninnissaa. Aamma
pingaaruteqarluinnarpoq isummat kissaatitillu iliuusissamut
pilersaarummut allanneqarnissaat. 

Inuit innarluutillit tapersersorneqarnissaannut Inatsisartut
inatsisaat § 26 malillugu piffinni assigiinngitsuni iliuusissatut
pilersaarusiortoqartassaaq. 18-inik ukioqalinnginninni
aamma nammineersinnaassuseqaleruit piler-
saarutsiortaqartassaaq. 18-inik ukioqalernissavit
kingusinnerpaamik qaammatinik 12-inik sioqqullugu illit,
angajoqqaatut akisussaasut imaluunniit angajoqqaatut
sinniisut aamma allat isumassuisutit iliuusissatut
pilersaarusiussaasi. Iliuusissatut pilersaarut makkuninnga
imaqassaaq:

2.

3.

4.

5.

Nammineersinnaassuseqaleruit
Meeqqat inuusuttullu innarluutillit amerlasuut
tapersersorneqarnerat pingaarnermik
angajoqqaaninngaanneersuuvoq. 18-inik ukioqaleraanni
nammineersinnaassuseqaleraannilu pissutsit arlallit
eqqumaffiginiagassaapput.

Tassalu, suniarpit? Nammineersinnaassuseqalernivit kinguneraa
illit pillutit nammineq aalajangiisalernissaq. Tassa imatut paasillu-
gu: nammineq aalajangissavat sumi najugaqarusunnerlutit,
ilinniagaqalerusunnerlutit imaluunniit sulilerusunnerlutit il.il.. 

Nammineernerulissaatit. Imaassinnaavoq inersimasunut
sullissisut oqaloqatigissagit. Nammineq aalajangersinnaavat
oqaloqati-giinnissinni kina ilagerusunnerlugu imaluunniit
illersorteqarniarnerlutit.

Tapersersorneqarninni iliuusissatullu pilersaarusiornissinni
pingaaruteqarpoq kissaatitit pilersaarutitillu
ilanngunneqarnissaat. Aamma aningaasaqarniarnerit pillugu
allamik oqaloqateqassaatit. 

Apeqquteqarnissannut tunuarsimaassanngilatit. Isummat ilinnut
sullissisunnullu pingaaruteqarpoq. Aamma eqqaamajuk allat
eqqarsaatitit atuarsinnaanngimmassuk, taamaattumillu
isummat annittariaqarpat.



Kimut saaffiginnissavit?
Qanoq ikiorserneqarsinnaanersutit kommunip
ilisimatitsissutiginissaanut akisussaaffigaa.
Inatsisartut inatsisaat tunngavigalugu qanoq
tapersersorneqarsinnaanerit paasisaqarfigerusukku
sullissisunnut imaluunniit najukkanni kommuunerisat
attavigissavat.

Kalaallit Nunatsinni aningaasatigut tunngasunut allamik
sullissisoqartarpoq. Assersuutigalugu pisortanit
ikiorserneqarneq aamma siusinaartumik
soraarnerussutisiaqarneq. 

Inigisavit illuutigisavilluunniit ilusilersornissaanut
tapersersorneqarnissannut eqqortunilluunniit
ikiorsiissuteqarnissannut tapersersorneqarusukkuit
kommuni siunnersuilluniluunniit ilitsersuissaaaq. 
Sullissisut oqaloqatiginerani kissaatigisavit
pilersaarutigisavillu allattornissaat pitsaa-suussaaq.
Eqqaamasassatit allattorsinnaavatit.

Pisinnaatitaaffitit kommunemiluunniit suliaq ilinnut
tunngasoq nalornissutigigukku Tilioq attaviginissaanut
tikilluaqqusaavutit.



Siunnersuutitsialaat
Suut kissaatiginerlugit eqqartornissaat

pingaaruteqarpoq.

Najukkanni kommunerisannut ikiortissarsiorit

Kommunerisanni ataatsimik marlunnilluunniit

sullissisoqarputit

Siunnersorlutillu ilitsersorsinnaavatit

Sullissisunnik oqaloqatearnialeruit illersorteqarnissat

piumasariuk

Kina qangalu oqaloqatigisimanerlugit allattukkit 

Kissaatitit pisariaqartitatillu allattukkit.

Isummat pingaaruteqarpoq.

EQQAAMALLUGU misigigukku eqqunngitsumik

sullinneqarlutit naammagittaalliornissat. Kalaallit

Nunatsinni innuttaasut tamarmik

naammagittaalliorsinnaatitaapput. Suliannut tunngasut

aalajangiiffigineqarneri, sivisuumik sullissisoqarsimanera,

peqqinnissaqarfimmit kommunerisamit il.il.

sullinneqarnerlussimanerit pillugu

naammagittaalliuuteqarsinnaagavit.



Uagutsinnut tunngasut

www.tilioq.gl

Innarluutillit pillugit oqaaseqartartoqarfik Tilioq

politikkikkut attuumassuteqanngilaq Namminersorlutik

Oqartussat ataanni inissisimasoq.

Tiliup suliassaraa Kalaallit Nunaanni inuit innarluutillit

pisinnaatitaaffii qulakkiissallugit siuarsassallugillu. 

Apeqqutissaqaruit uunga attaveqarnissannut

tikilluaqqusaavutit:

Tilioq
Aqqusinersuaq 48, 1. sal

Boks 3081 

 3911 Sisimiut

Attavigisigut
Oqaras.: + 299 24 22 44 / +299 55 19 50

Mail: info@tilioq.gl


